
416 శుకసప్తతి



యనుచు వర్ణింపఁ గైచేసికొని యొయార

మమరవచ్చెఁ బ్రభావతీహంసయాన. 139



మ. అపు డాచక్కెరదిండిపక్కిదొర యక్కా! నేఁటి కిమ్మేనిచొ

క్కపుశృంగారము వక్ష్యమాణకథజోన్ వింతయయ్యెన్ సుమీ

కృప దళ్కొత్తఁగఁ జిత్తగింపుమని యంగీకారముం గాంచి నే

రుపు మీరం దెలుపందొడంగె పలుమారుం దేనియల్ చిందగన్. 140





ముప్పదియాఱవకథ





క. సుజనాకరమగు నొకపుర

ము జగజ్జేగీయమాన మొదవగ ముదితా

గజరథమురుదురురయహయ

భుజవిజయసనాథసుభటభూయిష్ఠంబై. 141



క. ఆరాజథానియేలు గ

భీరుం డనునృపతి యతనిప్రియమంత్రి జర

త్కారుఁ డన వెలయు నతనికు

మారుఁడు గుణశాలి యనఁగ మాన్యతఁ గాంచెన్. 142



గీ. అతఁ దొకనాఁడు హరిశర్మ యనఁగబరఁగు

నొక్క తైర్థికుం డేతేర నొదవుభక్తి

నతని కిష్టాన్నసంతుష్టి యాచరించి

యర్హసంభాషణంబుల నలరఁజేసి. 143



క. అన్నియుఁ దొరగిన యట్టి ప్ర

సన్నాత్మా కలియుగంబు చటులాఘతదు

శ్చిన్ను లగుజనుల కేక్రియ

నెన్నగ సద్గతులుగలుగు నెఱిగింపఁగదే? 144

అదనపు షరతులు వర్తించవచ్చు.

